
 د ماشوم غوسه څنګه قابو کړو؟ 
 

 
ماشوم چې له دوو کلونو واوړي، غواړي خپل تشخص وښیي. د احساساتو څرګندول، د ځان د موجودیت اثبات ګڼل 

   کېږي.
 

شان عواطف او احساسات لري، خپه کېږي، خوشحالېږي، قهرېږي ... واړه ماشومان صبر  ماشومان هم د لویانو په  
نه پېژني، دوی غواړي د خپلې خوښې شیان سم له لاسه ترلاسه کړي او دا نه شي درک کولای چې هرې غوښتنې  

کۍ وینې او وایي چې ته نه شو رسېدای. مثلاً ماشوم مو بازار ته بېولی. د سودا لیست درسره دی. ماشوم مو یوه لوب
راته وایې خله. که تاسې ورته وایاست چې اوس نه کېږي، راځه چې دا نوره سودا واخلو، بیا به په دې پسې راشو.  

»اوس« پېژني، »بل وخت« ورته مفهوم نه لري. که تاسې یې غوښتنه ونه منئ،   دی یې درسره نه مني. هغه یوازې
   غوسه به شي. 

 

ممکن وي خو اول د ده غوښتنه ورپوره کړئ او که نه وي، هڅه وکړئ چې پام یې بلې خوا  په داسې حالت کې که  
  ته واړوئ. مثلاً په دوکانونو کې رنګه څراغونه وروښیئ.

 

د غوسې بل عمده علت له خویندو وروڼو سره بخیلي ده. خصوصاً زموږ په ټولنه کې چې د هرچا نیم درځن یا یو 
درځن اولادونه وي او هغه هم پرله پسې، د دوی په منځ کې بخیلي زیاته وي. هر نوزېږی خپلې خور یا ورور ته د 

ړي او تر هغه لوی ماشوم هغه خپل رقیب ګڼي. که  بن حیثیت لري ځکه چې د مور و پلار پام او مینه نوزېږي ته او
شپږ کاله، بیا د دې بخیلي اندازه کمه وي. خو که  –د نوزېږي او بل اولاد تر منځ زماني واټن زیات وي، مثلاً پنځه 

مور و پلار نوزېږي ته له پام سره سره نور اولادونه هم هېر نه کړي او وخت په وخت یې ونازوي، د هغوی د بخیلۍ  
  به ډېر ونه پارېږي. حس

 

ماشومان خپله غوسه به بېلابېلو لارو څرګندوي، زیاړې او بې ادبي، شخړه، د شیانو وراول یا ماتول. مثلاً که دی  
  تلویزیون ته ناست وي او ته تلویزیون بند کړې، کېدای شي درته ووایي: »لوده!«

 

« په حقیقت کې ورته وایې چې د غوسې  .که ته هم ورته غوسه شې چې: »جګ شه بر پدر دې نالت شه، د سپي زویه
د سړولو لاره همدا ده چې نورو ته ښکنځل وکړې. که یې ووهې، هغه دا نتیجه اخلي چې د غوسې پر وخت سړی  

  باید بل ووهي.
 

خو که تاسې خپله غوسه قابو کړئ، په ارامه، پسته خو جدي ژبه ورسره خبرې وکړې، ماشوم پوهېږي چې انسان 
په خبرو سره خپله غوسه ښودلی شي. بهتره دا ده چې ورته ووایې: »ګوره! د دې په ځای چې بې ادبي وکې راته 

   ووایه چې په څه شي غوسه شوی یې.«
 

کېدای شي ماشوم د غوسې پر وخت درباندې وار وکړي. پخوا به ارواپوهانو ویل چې په داسې وخت کې یو بالښت  
ماشوم ته ونیسئ چې ویې ډبوي او زړه پرې تش کړي خو اوس وایي نه، دا کار سم نه دی ځکه چې که بالښت د 

که وار کوي، لاسونه یې ټینګ ونیسه او په  انسان پر ځای استعمالېدای شي نو انسان هم د بالښت پر ځای وهلی شي.  
  نرمه ژبه ورسره خبرې وکړه: »نه، وهل انسان خوږوي.« او بیا هڅه وکړه چې ماشوم د خپلې غوسې علت ووایي.
  ماشوم به هېڅکله نه وهئ. که تاسې خپله غوسه قابو کړئ، هغه به هم دا زده کړي چې خپل احساسات کنټرول کړي.

که ماشوم د غوسې پر وخت شیان مات کړي، مجبور یې کړئ چې بېرته یې ورغوي البته که رغېدلو وي. مثلاً که 
خپله نانځکه ماته کړي، سرېښ یا تار و ستن ورکړئ چې بېرته یې جوړه کړي. که د بل ماشوم لوبکۍ خرابه کړي، 

ورځ یو څو روپۍ ورکوي چې په مکتب ویې هڅوئ چې تاوان یې پرې کړي. ځینې خلک خپلو ماشومانو ته هره  
کې ځان ته څه شی واخلي. ځینې بیا ماشومانو ته دخل اخیستی وي، چې خپلې پیسې په کې واچوي. تاوان به په همدې  

  پیسو پرې کوي.
 

د دې لپاره چې ماشوم سم چلند زده کړي، هر وخت چې خپله غوسه کنټرولوي، ویې نازوئ، په غېږ کې یې ونیسئ 
  یا یو لسګون ورکړئ چې: »آفرین، دا دې جایزه ده.«

 

کله چې ماشوم له خپلې خور یا ورور سره جنګ کوي، په سړه سینه ورسره چلند وکړئ. اول خو هغه بلې کوټې ته  
ولېږئ چې غوسه یې سړه شي. نیم ساعت یا یو ساعت وروسته یې راوغواړئ او پوښتنه وکړئ چې ولې یې جنګ  

ستونزو د حل لاره نه ده. انسان خپله ستونزه باید په خبرو سره حل کړي.  کاوه. بیا ورته توضیح کړئ چې جنګ د  
د جنګ جزا داسې ورکړئ چې ماشوم په هماغه ورځ د تلویزیون له کتلو، د کمپیوټر له لوبې یا د هغه د خوښې له  

  بلې لوبې محروم کړئ.
 

  هر وخت چې ماشوم غوسه شو خو جنګ یې ونه کړ، ویې نازوئ.

